
Se règleman Depatman Edikasyon Vil New York pou bay posiblite egalego pou jwenn edikasyon san konsiderasyon vrè ras oswa ras yo kwè yon 
moun ye, koulè, relijyon, gwoup etnik, peyi kote moun nan fèt, si yon moun se etranje, kondisyon sitwayènte, laj, andikap, gwosè, eta sivil, sèks 
oswa preferans seksyèl nan pwogram edikasyon li yo, nan aktivite li yo, ak nan règleman travay li, epitou pou toujou kenbe yon anviwònman 
ki pa gen asèlman sou baz okenn rezon sa yo, jan lalwa egzije sa. Ou ka fè demann konsènan respè lwa apwopriye yo ba : Director, Office of 
Equal Opportunity,  65 Court Street, Sal 923, Brooklyn, New York 11201 Telefòn 718-935-3320.

Konsène travay atistik Sinead Cheung, Elèv ki nan High School of Art and Design. Nou pran modèl kesyon egzamen an nan materyèl ki 
pwoteje nan dwa-dotè © 1983-2014, NCS Pearson, Inc., 5601 Green Valley Drive, Bloomington, MN 55437.

VÈSYON TRADUI TILIV ENFÒMASYON SA A DISPONIB SOU SITWÈB NOU
nyc.gov/schools/ChoicesEnrollment

MESAJ POU ELÈV YO AK PARAN/RESPONSAB LEGAL YO  
SOU ADMISYON NAN LEKÒL SEGONDÈ ESPESYALIZE YO

TiEnfòmasyon pou Elèv Lekòl Segondè Espesyalize 2014-2015 dekri pwogram ak metòd 
admisyon pou Lekòl Segondè Espesyalize ki nan Vil New York, ki se: 

n Fiorello H . LaGuardia High School of Music & Art and Performing Arts

n The Bronx High School of Science

n The Brooklyn Latin School

n Brooklyn Technical High School

n High School for Mathematics, Science and Engineering at the City College

n High School of American Studies at Lehman College

n Queens High School for the Sciences at York College

n Staten Island Technical High School

n Stuyvesant High School

Lekòl sa yo ap fonksyone anba Lwa 2590 Eta New York - Seksyon G . Antre nan lekòl sa yo fèt 
avèk egzamen, sof pou Fiorello H . LaGuardia High School of Music & Art and Performing Arts 
(LaGuardia High School) ki baze sou yon odisyon konpetitif ak revizyon dosye akademik elèv 
yo . Elèv yo dwe ap viv nan Vil New York epi elèv ki nan klas uityèm ane yo pou kounye a 
oswa nouvo elèv klas nevyèm ane yo pou yo kapab aplike, enskri, chita epi resevwa rezilta yo 
pou Egzamen Admisyon nan Lekòl Segondè Espesyalize [Specialized High Schools 
Admissions Test (SHSAT)] ak odisyon nan LaGuardia High School . 

Nan tiliv enfòmasyon sa a, w ap jwenn enfòmasyon itil sou Lekòl Segondè Espesyalize yo, 
tankou pwogram nan lekòl yo, metòd admisyon yo, modèl egzamen ki gen konsèy sou 
fason pou fè egzamen an, ak yon kalandriye dat enpòtan yo . Li enpòtan pou vin abitye avèk 
enfòmasyon ki nan tiliv sa a . 

Tiliv Enfòmasyon Lekòl Segondè Espesyalize yo se yon pwojè Depatman Edikasyon Vil New York,  
Biwo Evalyasyon ak Divizyon Planifikasyon Pòtfolyo.  

 LEKÒL SEGONDÈ 
ESPESYALIZE

BRONX HIGH SCHOOL OF SCIENCE
75 West 205th Street, Bronx, New York 10468 
Telefòn : (718) 817-7700  •  Sitwèb : www .bxscience .edu
Bronx High School of Science se yon lekòl segondè ki gen 
renome mondyal epi k ap prepare elèv pou kolèj . Lekòl 
fonksyone avèk elèv ki douwe nan syans ak matematik kote 
nou aplike deviz nou « Fè Rechèch, Dekouvri, Kreye ». Lekòl la 
bay yon pwogram avanse ak divès pou prepare elèv yo pou yo 
antre epi gen siksè nan kolèj ak inivèsite prensipal peyi a, 
epitou pou yo vin premye nan tout domèn akademik tankou 
syans, biznis, lamedsin, dwa, ak teknoloji . Tout elèv ki diplome 
yo ale nan kolèj, epi objektif nou nan premye jou a se pou 
prepare elèv yo pou yo ale nan lekòl yo reve yo . Lekòl la gen 
fyète pou uit Loreya Pri Nobèl li yo, plis pase nenpòt lòt lekòl 
segondè ak plis pase pifò peyi . 
Bronx High School of Science ofri chak kou Plasman Avanse 
posib, sof pou Alman, ak anpil kou apre AP (kou kolèj dezyèm 
ane) . Lekòl la ofri sèt lang etranje, anpil kou ki pa obligatwa nan 
byoloji, chimi, fizik, matematik, teknoloji, limanite ak mizik . 
Bronx Science gen sekans nan syans enfòmatik ak jeni tou 
ki konsantre sou aplikasyon pratik prensip syantifik yo. Tanpri 
gade gid kou nou an sou sitwèb nou, www .bxscience .edu, 
pou jwenn tout deskripsyon yo.
Aktivite ki pa nan pwogram akademik lan gen ladan 60 klib 
apre-lekòl, 30 ekip espòtif, yon Ekip Diskou ak Deba ki jwenn 
aklamasyon entènasyonal, Pwosè Mock, de Ekip Wobotik, de 
pwodiksyon teyatral, SING, yon albòm pwomosyon ki resevwa 
pri, ak jounal lekòl la . Tcheke sitwèb nou pou jwenn plis 
enfòmasyon sou lekòl la . Menm jan tout ansyen elèv nou 
yo dakò : “Bronx Science—Efè a Fè yon Transfòmasyon ». 
Pou admisyon mwa septanm 2014, gen 19,635 elèv ki 
endike nan lis Bronx Science kòm yon chwa nan aplikasyon 
yo, epi lekòl la te  ofri 968 plas .

BROOKLYN LATIN SCHOOL
223 Graham Avenue, Brooklyn, New York 11206 
Telefòn : (718) 366-0154  •  Sitwèb : www .brooklynlatin .org
Brooklyn Latin School (TBLS) ofri yon pwogram akademik boza 
liberal klasik ki konsantre sou klasik yo ak enstriksyon lang 
Laten .  Enstriksyon an konsantre sou yon konesans debaz 
boza liberal elèv yo ap itilize kòm baz pou eksplorasyon 
pidevan avèk plis detay .  Tout elèv yo gen obligasyon pou 
konplete kat ane Laten, istwa, matematik Anglè, syans ak 
omwen dezan yon lang mondyal .  Nan klas limanite yo, elèv yo 
ap patisipe nan Seminè Sokratik ak deklamasyon (egzèsis pou 
pran lapawòl an piblik) .  Klas ki pa limanite yo prezante travo 
pratik, ekspozisyon matematik, diskisyon, ak kèk seri pwoblèm .  
Nan tout klas yo, elèv yo kapab espere yon atansyon solid san 
rete sou redaksyon ki òganize ak lapawòl an piblik, ak pratik 
prensipal panse analitik k ap asire tout elèv TBLS yo prepare 
pou defi travay kolèj .
Brooklyn Latin School ofri Pwogram prestijye Diplòm 
Bakaloreya Entènasyonal [International Baccalaureate (IB)] .  
Pwogram IB yo konsidere tout kote nan lemonn kòm kou etid 
ki sevè ak konplè nan nivo lekòl segondè, se yon aspè enpòtan 
eksperyans TBLS .  Atansyon li sou rechèch elèv yo ap dirije, 
lide global ak onètete pèsonèl byen respekte ideyal yo The 
Brooklyn Latin School te kreye .  Anplis travay serye klas la, 
IB konsantre sou panse endepandan ak angajman kominote.   
Tout elèv yo gen obligasyon pou fè yon disètasyon long, yon 
disètasyon endepandan long sou yon sijè yo chwazi, 
reyalizasyon ki gen pou wè deprè ak disètasyon rechèch nivo 
kolèj .  Answit, elèv yo gen obligasyon pou angaje nan yon total 
150 èdtan kreyativite, aksyon ak sèvis (CAS), ki ka gen ladan 
sèvis volontè oswa angajman serye avèk kominote ki deyò 
TBLS .  Nou kwè toulède egzijans sa yo ap ede elèv nou yo vin 
sitwayen konplè monn lan .
Pou admisyon mwa septanm 2014, gen 16,675 elèv ki endike 
nan lis The Brooklyn Latin School kòm yon chwa nan 
aplikasyon yo, epi lekòl la ofri 484 plas .

Gen nèf Lekòl Segondè Espesyalize nan vil New York. Pou uit nan lekòl sa yo, admisyon an baze sèlman 
sou nòt elèv la fè nan Egzamen Admisyon nan Lekòl Segondè Espesyalize [Specialized High Schools 
Admissions Test (SHSAT)].  Pou Fiorello H. LaGuardia High School of Music & Art and Performing Arts 
(LaGuardia), nou aksepte yon elèv dapre yon odisyon ak yon revizyon dosye ’akademik elèv la.  
Apeprè 28,000 elèv la te pran SHSAT epi 15,000 elèv te fè odisyon pou LaGuardia High School pou 
admisyon mwa septanm 2014. Ou kapab jwenn plis enfòmasyon sou Lekòl Segondè Espesyalize  
anba la a :

SEKSYON1



66

BROOKLYN TECHNICAL HIGH SCHOOL
29 Fort Greene Place, Brooklyn, New York 11217  
Telefòn : (718) 804-6400  •  Sitwèb : www .bths .edu
Brooklyn Technical High School (Brooklyn Tech) se pi gwo 
lekòl segondè leta nasyon an pou syans, teknoloji, jeni, boza, 
ak matematik. Se yon modèl nasyonal pou ekselans ; yon 
anviwònman ankourajan ki sipòte edikasyon ak kwasans 
transfòmasyon nan yon enstalasyon fizik dènye modèl ki refèt 
pou 21yèm syèk la .   Avèk teknoloji modèn kòm baz li, 
laboratwa ak salklas sou ki ka konpare avèk inivèsite ak 
estanda endistri, Tech sèvi kòm yon espas entèlektyèl anime 
pou gwoup pwofesè ak elèv yo eksplore epi anbrase pi bon 
nan sa ki tounèf : lide yo, teknoloji ak metòd endistriyèl k ap 
fòme demen .
Pandan klas nevyèm ane ak dizyèm ane, tout elèv yo pran 
yon kou akademik debaz tankou kou ki bay kredi pou kolèj 
nan Modèl ak Fabrikasyon ak Elektwonik Dijital.  Kou inik ki 
pa obligatwa nan mizik ki baze sou pèfòmans, matematik 
konpetitif, ak posiblite pou rechèch, bay yon anviwònman 
aprantisaj san parèy ki gen ladan 38 ekip PSAL ak 100+ 
aktivite ak klib . Pou klas onzyèm ak douzyèm ane, elèv 
Brooklyn Tech yo chwazi youn nan gwo domèn konsantrasyon 
sa yo : Jeni Ayewospasyal, Achitekti, Syans Byolojik, Chimi, 
Jeni Sivil, Preparasyon pou Kolèj, Jeni Elektwo-Mekanik, 
Rechèch Syantifik sou Anviwònman, Gateway to Medicine, 
Konsepsyon Endistriyèl, Dwa ak Sosyete, Matematik Aplike, 
Medya ak Boza Grafik, Fizik, Rechèch sou Syans Sosyal, ak 
Jeni Enfòmatik .
Brooklyn Tech se yon kote nou fasilite yon gwoup elèv tout 
kalite jwenn rekonesans epi reyalize tout posiblite yo .  Patnè 
nan endistri a ak edikasyon siperyè ak angajman Ansyen Elèv 
aktif yo ede kore nivo ekselans avèk avansman nan salklas la, 
oryantasyon, estaj ak plis lòt .
Pou admisyon mwa septanm 2014, gen 23,371 elèv ki endike 
nan lis Brooklyn Tech kòm yon chwa nan aplikasyon yo, epi 
lekòl la ofri 1,845 plas .

HIGH SCHOOL FOR MATHEMATICS, SCIENCE 
AND ENGINEERING AT THE CITY COLLEGE 
OF NEW YORK
240 Convent Avenue, New York, New York 10031  
Telefòn : (212) 281-6490  •  Sitwèb : www .hsmse .org
High School for Mathematics, Science and Engineering at The 
City College of New York (HSMSE@CCNY) te fonde nan ane 
2002 . Lekòl la ba yon eksperyans edikasyon nan kolaborasyon 
ki inik ak san parèy .  Misyon nou se pou ankouraje timoun ki 
douwe epi ki gen talan ogmante entèlijans yo lè nou devlope 
abitid rechèch, ekspresyon alekri ak aloral ak panse kritik . 
Anviwònman aprantisaj nou ki enteresan sou plan akademik 
konsantre sou matematik, syans ak jeni pandan l ap ensiste 
sou responsablite sivik ak valè konesans pou rekonpans ki 
enpòtan pou li . Objektif nou se pou simaye ladrès pou viv nan 
sosyete, ladrès teknolojik ak ladrès analitik pou nou kapab 
fasilite devlopman pwochen jenerasyon dirijan yo .  

HSMSE enskri apeprè 450 elèv yo pran nan tout senk 
minisipalite yo, sa ki fè li se youn nan lekòl ki gen plis divèsite 
etnik nan Vil New York . Klas debaz yo rankontre chak lòt jou 
pandan katreven-dis minit, pou bay tan pou aktivite konplèks ak 
diskisyon apwofondi . Gen yon kou avansman 45 minit ki pa 
obligatwa ak yon peryòd repa midi pandan 45 minit chak jou . 
HSMSE toujou gen yon orè jounen pi long : tout elèv yo nan 
lekòl ant 8 :00 am ak 3 : 35 pm chak jou.  Tout elèv yo pran kat 
ane matematik ak syans .  Apre lekòl elèv yo ka patisipe nan 
anpil kalite aktivite ki pa nan pwogram akademik lan ak espò 
PSAL . Baskerville Hall anfas lakou kare CCNY, sa ki bay elèv 
yo espas ki gen gazon kote pou yo manje repa midi, pou yo 
sosyalize yo, epi pou yo rilaks yo nan jounen ki gen solèy .
Gen 3 gwo konsantrasyon elèv yo chwazi nan sezon prentan 
ane klas premye ane yo ; Matematik, Pwogram Rechèch 
Byomedikal Mt . Sinai Medical, oswa Jeni .  HSMSE gen pi gwo 
pwogram Lang Alman nan Eta New York . Nou ofri kou pou 
jwenn kredi pou kolèj nan anpil fason : nou ofri egzamen 
plasman avanse pou tout elèv yo ; CCNY bay kredi pou kolèj 
pou anpil kou HSMSE ; pwogram College Now ofri kou kredi 
pou kolèj epi elèv ki avanse anpil ka enskri nan kou CCNY yo . 
Eksperyans pwofesyonèl apwofondi ak eksperyans pèsonèl 
gwoup pwofesè nou ap avanse kominote aprantisaj HSMSE . 
Anpil te resevwa doktora, epi sou plan vityèl yo tout gen diplòm 
avanse . Anpil nan gwoup pwofesè HSMSE te gen karyè 
pwofesyonèl distenge nan domèn biznis, jeni ak lòt domèn 
anvan yo deside anseye kòm yon dezyèm karyè . 
Pou admisyon mwa septanm 2014, gen 19,067 elèv ki endike 
nan lis High School for Mathematics, Science and Engineering 
at the City College of New York kòm yon chwa nan aplikasyon 
yo epi lekòl la ofri 188 plas .

HIGH SCHOOL OF AMERICAN STUDIES  
AT LEHMAN COLLEGE
2925 Goulden Avenue, Bronx, New York 10468  
Telefòn : (718) 329-2144  •  Sitwèb : www .hsas-lehman .org
High School of American Studies at Lehman College sipòte etid 
Istwa Etazini epitou li ofri elèv yo yon pwogram akademik ki 
konplè ak enteresan . Objektif nou se pou prepare elèv yo pou 
admisyon yo nan kolèj ki trè konpetitif ak pou divès kalite karyè 
nan politik, dwa, jounalis, biznis, syans, matematik ak boza .
Tout elèv yo angaje nan yon etid kwonolojik Istwa Etazini 
pantan twazan . Objektif nou se pou fè istwa vin vivan avèk 
itilizasyon dokiman premye sous, film, byografi, literati ak teknik 
ansèyman dinamik . Avèk sipò Gilder-Lehrman Institute, elèv yo 
ap vin gen konesans dirèk nan evènman enpòtan nan Istwa 
Etazini avèk pwomnad edikatif pou ale nan kote ak vil ki gen 
enpòtans istorik, epitou avèk patisipasyon yo nan seminè 
espesyal nou òganize avèk oratè envite . Nou ofri elèv yo tou 
nivo distenksyon, Kou Avanse, ak kou ki pa obligatwa nan 
matematik, syans, dwa konstitisyonèl ak dwa kriminèl, literati, 
lang etranje, istwa ak boza .
Yon eleman espesyal pwogram nou konsantre sou devlopman 
ladrès ak metodoloji pou fè rechèch nan nivo kolèj ; poutèt sa, 

lekòl la ak gwoup pwofesè kolèj yo sipòte elèv yo nan pwosesis 
pou pouswiv pwojè rechèch endividyèl yo . Avèk kolaborasyon 
nou avèk Lehman College, elèv yo jwenn aksè nan bibliyotèk 
kanpis li a ak nan enstalasyon espòtif li, epi elèv yo pran klas ak 
seminè ki bay kredi pou kolèj pandan yo nan klas premye ane 
ak klas tèminal . Apre lekòl, elèv yo ka patisipe nan anpil kalite 
aktivite ki pa nan pwogram akademik lan ak nan espò PSAL . 
Nan tout efò nou fè, nou chèche ankouraje elèv yo pou yo gen 
yon lanmou pou aprann ak yon lespri pou fè rechèch .
Pou admisyon mwa septanm 2014, gen 16,706 elèv ki endike 
nan lis High School of American Studies at Lehman College 
kòm yon chwa nan aplikasyon yo, epi lekòl la ofri 165 plas .

QUEENS HIGH SCHOOL FOR  
THE SCIENCES AT YORK COLLEGE
94-50 159th Street, Jamaica, New York 11433 
Telefòn : (718) 657-3181  •  Sitwèb : www .qhss .org
Queens High School for the Sciences at York College devwe 
pou bay yon pwogram akademik serye ki konsantre sou syans 
ak matematik nan tèt ansanm avèk York College . Filozofi lekòl 
la sèke elèv yo gen plis siksè nan lavi yo lè yo jwenn 
ankourajman nan yon ti kominote aprantisaj . Misyon lekòl la se 
pou ankouraje epi devlope yon kominote elèv dinamik ak pansè 
endepandan, pou enspire elèv yo reyalize ekselans akademik 
epitou pou prepare yo pou yo debouye nan anviwònman 
konpetitif ak defi edikasyon avanse a .
Anplis pwogram akademik estanda Eta New York pou lekòl 
segondè, lekòl la ofri anpil kalite kou ki pa obligatwa nan tout 
matyè yo .  Yon kantite kou Plasman Avanse, tankou Lang Anglè 
ak Redaksyon, Istwa Etazini, Istwa Lemonn, Lang Panyòl, 
Chinwa, Kalkil AB, Kalkil BC, Byoloji, Chimi, Fizik 1, ak Syans 
Anviwònman, disponib pou elèv ki kalifye .  Elèv yo gen posiblite 
tou pou enskri nan kou College Now, tankou Syans Politik, 
Sosyoloji, Mizik nan Konpitè, Pwogramasyon Enfòmatik, ak 
Laten . Nou ofri yo ka pa menm chak ane .
Paske lekòl la nan kanpis York College, elèv yo ap jwi 
enstalasyon dènye modèl tankou bibliyotèk, jimnazyòm, pisin, 
teyat, ak kafeterya/espas restoran pandan tout karyè lekòl 
segondè yo .
Pou admisyon mwa septanm 2014, gen 16,859 elèv ki endike 
nan lis Queens High School for the Sciences at York College 
kòm yon chwa nan aplikasyon yo, epi lekòl la te ofri 151 plas .

STATEN ISLAND TECHNICAL  
HIGH SCHOOL
485 Clawson Street, Staten Island, New York 10306 
Telefòn : (718) 667-3222  •  Sitwèb : www .siths .org  
Imèl : contact@sitechhs .com
Pwogram akademik Staten Island Technical High School pou 
preparasyon pou kolèj bay yon eksperyans solid ak enteresan 
avèk kou nan Syans, Teknoloji, Jeni, Boza ak Matematik 
(STEAM), ak Boza Liberal, Edikasyon Sante ak Fizik, ansanm 

avèk yon pwogram dènye modèl nan Edikasyon Pwofesyonèl ak 
Teknik ak posiblite pou PSAL pi lontan pou elèv espòtif yo . Tout 
elèv klas 9yèm ane yo resevwa yon iPad pou yo itilize nan lekòl 
la epi pou yo pote lakay yo pandan kat ane yo nan yon 
Pwogram Edikasyon Dijital 1:1. 
Patenarya enpòtan avèk pwogram Plasman Avanse College 
Board, CUNY College Now, SUNY University in the High School, 
St . John’s University College Advantage ak College of St . Rose 
bay elèv yo posiblite pou resevwa 15 a 60 kredi kolèj epi pou yo 
diplome avèk kredi sa yo.  Plis pase 60 % manm gwoup pwof-
esè yo anseye kou AP ak kou nan nivo kolèj .
Elèv yo avanse pou depase pwogram akademik debaz la avèk 
kou nan Byoloji AP, Chimi AP, Fizik AP 1 ak 2, Fizik C AP : 
Elektrisite ak Mayetis, Fizik C AP : Mekanik, Fizyoloji AP, ak 
Syans Legal, ak patisipasyon nan Pwogram Rechèch sou Syans 
ak Jeni [Science & Engineering Research Program (SERP)], ak 
NYCSEF, INTEL, Google ak konpetisyon nan Kalite Lavi . Tout 
elèv yo pran kat ane Matematik : Aljèb, Jewometri, Aljèb 2/
Trigonometri, Pre-Kalkil, Kalkil, Kalkil AB / BC AP, oswa Estatistik 
AP, avèk yon konpleman klas Ekip Matematik .
Pwogram Edikasyon Pwofesyonèl ak Teknik [Career and 
Technical Education (CTE)] prezante Pre-Jeni (Entwodiksyon 
nan FIRST Robotics, Jeni Estidyo Televizyon, AutoCad, 
Elektwonik Dijital-Analòg, ak Syans Enfòmatik) ak yon sekans 
ekstansif Aprantisaj ki Baze sou Travay - Eksplorasyon Kolèj ak 
Karyè (WBL) ki prezante pale sou karyè, obsèvasyon nan pòs 
travay, fowòm sou karyè ak kolèj ak estaj .
Apre kou Redaksyon Entansif klas premye ane, pwogram aka-
demik Lang ak Literati Anglè annamoni avèk pwogram akademik 
College Board Springboard, Lang AP ak Literati AP ak 
Redaksyon . Tout elèv yo pran twazan lang Ris, pou yo rive nan 
egzamen LOTE ak Ris College / Ris AP, avèk yon katran yon 
dezyèm lang ki pa obligatwa nan yon pwogram aprantisaj 
melanje ki ofri Mandaren, Laten, Alman, Fransè, Italyen oswa 
Panyòl . Tout elèv yo diplome avèk omwen twa kou Syans 
Sosyal AP ki kòmanse nan ane klas premye ane (Istwa Lemonn 
AP - 2 ane, Istwa Etazini AP ak Makwo-Ekonomi AP / 
Gouvènman Etazini ak Politik AP) .
Pwogram ki pa nan pwogram akademik lan gen ladan plis pase 
90 klib ak aktivite apre-lekòl (sètadi, Wobotik, Deba, JSA, Syans/
Olympiad Ris) ak yon lis konplè 40 ekip PSAL . Òganizasyon 
Elèv, National Honor Society ak Junior Statesmen of America 
sèvi kòm plan pou dirijan elèv nou yo, menmsi elèv ki enterese 
nan boza, mizik ak teyat kapab patisipe nan senk diferan bann 
(tankou djaz ak fanfa), Boza Estidyo AP 2 D, ak kou boza 
dramatik, epitou SING ak Mizik Prentan . 
Pou admisyon mwa septanm 2014, gen 15,196 elèv ki endike 
nan lis Staten Island Technical High School kòm yon chwa nan 
aplikasyon yo, epi lekòl la te ofri 344 plas .

STUYVESANT HIGH SCHOOL
345 Chambers Street, New York, New York 10282-1099 
Telefòn : (212) 312-4800  •  Sitwèb : stuy .enschool .org
Stuyvesant High School se yon lekòl ki fonde nan ane 
1904 . Lekòl t ap sèvi depi lontan kòm yon premye lekòl pou 
devlopman talan nan syans, matematik ak teknoloji . Pwogram 
akademik rich lekòl la gen ladan kou ki obligatwa pou elèv 
yo diplome epi li bay elèv yo posiblite pou pran anpil kou 
avanse ak kou ki pa obligatwa nan anpil matyè diferan . Chwa 
kou sa yo gen ladan rechèch Intel, ekwasyon diferansyèl, 
devlopman lojisyèl, wobotik, etik medikal, zowoloji vètebre, 
istwa Jwif, syans fiksyon, ak tranteyen kou plasman avanse . 
Elèv ki enterese nan mizik ka patisipe nan bann senfonik, òkès 
senfonik, bann djaz, ak koral . 
Chak ane, Stuyvesant High School gen fyète pou li pou kantite 
gayan nan National Merit, National Achievement, National 
Hispanic Scholars, ak Intel Science talent Research . Lekòl la 
fyè tou pou karanteyen ekip espò PSAL li ak pou pwogram 
ekstansif li ki pa nan pwogram akademik lan . Gen yon kantite 
piblikasyon prensipal, plis pase de san klib elèv yo ap dirije, 
ak yon sistèm gouvènman elèv ki aktif ak detaye .  Tout bagay 
sa yo ak plis lòt fè Stuyvesant vin youn nan lekòl segondè ki pi 
ekstrawòdinè nan Lamerik .
Pou admisyon mwa septanm 2014, gen 23,408 elèv ki endike 
nan lis Stuyvesant High School kòm yon chwa nan aplikasyon 
yo, epi lekòl la te ofri 952 plas .

FIORELLO H. LAGUARDIA HIGH SCHOOL OF 
MUSIC & ART AND PERFORMING ARTS
100 Amsterdam Avenue, New York, New York 10023 
 Telefòn : (212) 496-0700  •  Sitwèb : www .laguardiahs .org 
Imèl : admissions@laguardiahs .net
Fiorello H . LaGuardia High School of Music & Art and 
Performing Arts (LaGuardia High School) gen yon repitasyon 
entènasyonal kòm premye ak pi gwo lekòl segondè ki devwe 
pou sipòte elèv ki douwe nan boza . LaGuardia High School 
kontinye reprezante yon modèl pou lekòl yo pou boza 
toupatou nan lemonn paske lekòl la bay yon eksperyans 
edikasyon ki sitou ekilibre epi ki gen ladan fòmasyon estil 
konsèvatwa enteresan ak yon pwogram akademik ki difisil ak 
konplè . Pwogram konsèvatwa yo gen ladan Dans, Teyat, Mizik 
Enstriman ak Mizik vokal, Boza ak Teyat Teknik .
Elèv ki nan pwogram Dans yo ap etidye dans balè ak dans 
modèn ; kèk nan kou siplemantè yo se : istwa dans, koregrafi, 
dans teyatral (klakèt ak djaz), jesyon karyè, ak ladrès pou 
siviv . Nan Pyès Teyat,objektif la se sou preparasyon teyat 
avèk kou nan entèpretasyon, vwa ak diksyon, teknik fizik, 
istwa teyat ak analiz eskrip . Kèk nan kou Mizik Enstriman ak 
Mizik Vokal yo  se chante an siy, diksyon, teyori mizik, ak 
istwa mizik . Estidyo Mizik Vokal la gen ladan tou posiblite pou 
pèfòmans nan teyat mizikal, opera, koral, mizik nan chanm, ak 
vwa an solo, ak fòmasyon nan literati vokal italyen, alman, ak 
fransè . Kèk nan kou ki fèt nan Estidyo Mizik Enstriman se 
òkès senfonik, twa bann konsè, ak de ban djaz, epitou kou ki 
pa obligatwa nan mizik nan chanm, mizik elektrik ak mizik 
elektwonik .
Nan pwogram Boza, nou bay desen, akwarèl, konsepsyon 
3-D, penti-a-lwil/penti akrilik, seramik, fotografi, eskilpti, 
ilistrasyon, penti avanse ak desen . Nan Teyat Teknik,objektif 
la se ou fòmasyon nan teyat pratik nan menwizri sèn, 
fabrikasyon kostim, desen, pwopriyete son, kontwòl estrad, ak 
konsepsyon . Pwogram chak ane a rive nan pèfòmans ak nan 
ekspozisyon .
Chak estidyo egzije yon angajman pou yon bon kantite tan 
apre lekòl, tankou repetisyon ak pèfòmans, ak aplikasyon 
pratik teyat teknik ak teknik jesyon galri . Nou egzije jounen 
lekòl pi long pandan tan pèfòmans lan, epi elèv yo gen 
obligasyon pou yo prezan epi patisipe pandan lè siplemantè 
sa yo .
Odisyon yo ap fèt nan lekòl la . Gade paj 10-11 pou jwenn 
enfòmasyon sou odisyon konsènan LaGuardia High School .
Pou admisyon mwa septanm 2014, gen 970 elèv ki te 
resevwa youn oswa plis plas nan pwogram yo ki nan 
LaGuardia High School pami yon gwoup 14,943 aplikan .

http://stuy.enschool.org

 DAT AK KOTE POU FÈ EGZAMEN ADMISYON NAN LEKÒL   
SEGONDÈ ESPESYALIZE YO

9 septanm – 14 oktòb 2014 n Enskri pou Egzamen Admisyon nan Lekòl Segondè Espesyalize 
[Specialized High Schools Admissions Test (SHSAT)] avèk konseye pedagojik ou. 
22 oktòb 2014 n Tikè egzamen an disponib pou distribisyon 
2 desanm 2014 n Dat limit pou remèt aplikasyon pou Admisyon nan Lekòl Segondè Espesyalize

DAT AK KOTE POU FÈ EGZAMEN ADMISYON NAN LEKÒL SEGONDÈ ESPESYALIZE 
[SPECIALIZED HIGH SCHOOLS ADMISSIONS TEST (SHSAT)]

Tout elèv klas 8yèm ane ak nouvo elèv 
klas 9yèm ane ki nan lekòl leta, lekòl 

prive ak lekòl pawasyal epi ki aplike pou youn 
oswa plis Lekòl Segondè Espesyalize nan Vil 
New York dwe pran SHSAT . Kote pou fè 
egzamen yo endike anba la a, epitou y ap mete 
elèv yo nan yon sant egzamen dapre distri 
jewografik kote lekòl elèv la ye .

Elèv ki enterese pran SHSAT ta dwe pale 
avèk konseye pedagojik yo . Y ap bay elèv 

yo yon Tikè Egzamen, k ap endike dat, lè ak 
kote yo bay pou elèv la fè egzamen an . Elèv yo 
dwe fè egzamen an nan dat ak kote ki afekte 
pou yo . Yo ta dwe rapòte konfli ba konseye 
pedagojik elèv yo anvan dat egzamen an .

DAT EGZAMEN YO (Pou kote pou fè egzamen an, gade tablo ki anba la a)

n Tout elèv ki nan klas 8yèm ane Samdi 25 oktòb 2014  
Dimanch 26 oktòb 2014

n Tout elèv ki nan klas 9yèm ane 

n  Elèv ki nan klas 8yèm ak 9yèm aneki gen 
bezwen espesyal epi ki apwouve pou 
Aranjman 504

Samdi 1ye novanm 2014

n Elèv klas 9yèm ane ki obsève Jou Saba

n  Elèv ki obsève Jou Saba, ki gen bezwen 
espesyal epi ki apwouve pou Aranjman 504

n Egzamen ratrapaj avèk pèmisyon sèlman

Dimanch 16 novanm 2014  
Kote pou fè egzamen an se  
Brooklyn Technical  
High School sèlman

n  Elèv ki nouvo nan Vil New York (Dosye yo 
dwe montre yo te rive nan vil New York apre 
egzamen ratrapaj mwa novanm .)

Fen lete 2015

KOTE POU FÈ EGZAMEN YO
Elèv klas 8yèm ak 9yèm         KOTE POU FÈ 
ane ki nan lekòl ki nan:         EGZAMEN AN ADRÈS

Manhattan Stuyvesant  
High School

345 Chambers Street, New York, NY  10282    Telefòn: (212) 312-4800   
Tren: 1, 2, 3, A, C, E pou rive nan Chambers Street ; R pou rive nan City Hall   
Otobis:  M20, M22, M5, M9 

Bronx The Bronx  
High School  
of Science

75 West 205th Street, Bronx, NY  10468    Telefòn: (718) 817-7700   
Tren: 4 pou rive nan Bedford Park Boulevard-Lehman College ; B, D pou rive nan Bedford 
Park Boulevard 
Otobis: BX1, BX10, BX2, BX22, BX26, BX28, BX3

Brooklyn Distri  
13, 14, 15, 16, 17,  
18, 20, 21, 22, 23, 32

Brooklyn  
Technical  
High School

29 Fort Greene Place, Brooklyn, NY  11217    Telefòn: (718) 804-6400   
Tren: 2, 3, 4, 5 pou rive nan Nevins Street ; A pou rive nan Hoyt & Schermerhorn ; B, Q, R 
pou rive nan DeKalb Avenue ; C pou rive nan Lafayette Avenue ; D, N pou rive nan Atlantic 
Avenue-Barclays Center ; G pou rive nan Fulton Street   
Otobis: B103, B25, B38, B41, B45, B52, B54, B62, B63, B65, B69

Distri 19 Brooklyn Distri 
27, 29 Queens 

John Adams  
High School

101-01 Rockaway Boulevard, Ozone Park, NY  11417    Telefòn: (718) 322-0500   
Tren: A pou rive nan 104th Street   
Otobis: Q11, Q112, Q37, Q41, Q53, Q7

Distri  
24, 25, 26, 28, 30  
Queens 

Long Island  
City High School

14-30 Broadway, Long Island City, NY  11106    Telefòn: (718) 545-7095   
Tren: N, Q pou rive Broadway   
Otobis: Q100, Q102, Q103, Q104, Q18, Q66, Q69

Staten Island Staten Island 
Technical High 
School

485 Clawson Street, Staten Island, NY  10306    Telefòn: (718) 667-3222   
Tren: Staten Island Railway (SIR) pou rive nan New Dorp   
Otobis: S57, S74, S76, S78, S79-SBS

SEKSYON2

DANS Elèv yo ap patisipe nan de odisyon, yon balè ak yon 
modèn, kote yon n ap fè yon evalyasyon kòm posiblite elèv la 
pou li gen siksè nan fòmasyon espesyal nou ofri li .  Nou mande 
tout kandida yo pou yo pote rad dans pou odisyon an, avèk tou 
kolan san pye ak yon jistokò .

PYÈS TEYAT Elèv yo ta dwe prepare pou jwe de monològ ki 
gen kontras nan yon minit .  N ap mande aplikan an pou fè yon 
lekti sanzatann epi pou li patisipe nan yon entèvyou .  Rad yo ta 
dwe swiv mouvman lib, nou ka mande aplikan yo pou yo mon-
tre fason yo byen fè mouvman fizik yo .

BOZA Elèv yo ap bezwen yon pòtfolyo 10-20 pyès travay 
boza orijinal ki fèt nan anpil kalite mwayen .  Travay boza a 
ta dwe sòti nan obsèvasyon, imajinasyon, memwa, epitou li 
ta dwe gen etikèt kòmsadwa. Elèv yo ka mete kèk foto—pa 
orijinal—travay tridimansyonèl.  Pou odisyon yo, elèv yo ap 
resevwa twa devwa desen, ansanm ak desen figi moun nan 
obsèvasyon, desen yon lanati mouri nan memwa, kreyasyon 
yon desen an koulè, ki baze sou imajinasyon .  Lekòl la ap bay 
tout materyèl desen pou odisyon an nan moman odisyon an . 

MIZIK ENSTRIMA Elèv yo ta dwe vini nan odisyon yo 
avèk enstriman yo, sof pou elèv k ap fè odisyon sou piyano, 
pèkisyon, tiba, bas doub ak hap . Lekòl la ap bay enstriman sa 
yo nan odisyon an .  Answit, lekòl la ap bay anplifikatè to nan 
odisyon an pou gitaris elektrik yo .  Elèv yo ta dwe pote yon 
kopi mizik yo pral jwe a tou .  Nou mande elèv yo pou yo jwe 
seleksyon ki prepare san akonpayman .  N ap teste aplikan yo 
pou ritm ak memwa ton epitou n ap mande yo pou yo fè dechi-
fraj yon seleksyon chwazi .

TEYAT TEKNIK Elèv yo ta dwe prepare yon esè 350 mo ki 
tape epi ki dekri eksperyans ou nan nenpòt aspè teyat teknik, 
pa egzanp, limyè, modèl sènri, modèl son, efè espesyal .  N ap 
mande aplikan yo pou yo patisipe nan yon repetisyon pratik 
an ti gwoup nan youn oswa plis aspè teyat teknik, ak nan yon 
entèvyou .

MIZIK VOKAL Elèv yo ta dwe prepare pou yon chanson 
pou yo chante san akonpayman pou odisyon an . Elèv yo ka 
chwazi yon chanson nan lis chanson ki sou entènèt (laguardi-
ahs .org) . Elèv yo pa gen obligasyon pou chwazi nan lis chan-
son an . Seleksyon mizik la kapab klasik oswa popilè nan estil . 
N ap mande elèv yo pou yo re-chante modèl melodi epi pou yo 
re-tape modèl ritmik yo . 

ENFÒMASYON SOU ODISYON:

Elèv yo la fè odisyon an pou estidyo ki endike anba la yo . Sèlman elèv k ap viv nan Vil New York kalifye pou aplike epi pou fè 
odisyon an .

n    Admisyon nan LaGuardia baze sou yon odisyon konpetitif 
ak revizyon dosye yon elèv’pou asire elèv la gen siksè 
nan travay estidyo enteresan ak nan pwogram akademik 
difisil yo . 

n    Kandida ki gen siksè yo ap montre yon nivo konpetans 
ki entèmedyè ak avanse nan tout fòm boza yo . Nou 
evalye elèv yo dapre preparasyon yo pou odisyon an ak 
nivo angajman yo nan fòm boza, konpetans teknik ak 
ekspresyon atistik . Pifò elèv ki resevwa yon òf pou youn 
oswa plis estidyo nan LaGuardia ap resevwa nòt ant 3 ak 
5 sou yon posib 5 pwen nan ti sijè estidyo . 

n    Tout aplikan yo dwe pote yon kopi bilten ak/oswa 
transkripsyon ane akademik anvan yo si lekòl la pa yo 
bilten an pou odisyon an . Nou pa aksepte dokiman ARIS 
ak resi enprime nan metòd aplikasyon an. Tanpri pote 
yon kopi bilten an pou chak estidyo elèv la ap fè odisyon 
pou li .  Nou evalye elèv yo sèlman sou nòt ofisyèl yo 
resevwa pandan ane akademik anvan an .  Nou p ap 
fè re-evalyasyon dapre nenpòt pèfòmans akademik 
amelyore apre.

METÒD ADMISYON 

FIORELLO H. LAGUARDIA HIGH SCHOOL OF 
MUSIC & ART AND PERFORMING ARTS

EKSEPSYON NAN ODISYON AN
Si dat odisyon ou anpeche ou respekte obsèvasyon relijye ou, ou ka fè odisyon ou swa samdi oswa dimanch wikenn ki pwograme 
nan lekòl ou . 

Si w ap pran SHSAT epi ou gen yon konfli avèk kalandriye odisyon an, mande konseye pedagojik ou pou kontakte Biwo Admisyon 
LaGuardia pou pran yon lòt randevou .

ODISYON POU ELÈV KI FÈK VIN ABITE NAN VIL NEW YORK
Fen lete 2015 (rapò ofisyèl yo dwe endike ou te vin abite nan Vil New York apre 1ye novanm 2014) .

DAT ODISYON POU ANE AKADEMIK 2014-2015

Tout odisyon yo ap fèt nan LaGuardia High School . Dat yo pwograme dapre minisipalite kote lekòl ou ye, pa dapre kote w ap viv la, epi dapre 
premye lèt non fanmi elèv la . 

MINISIPALITE NON 
FANMI GWOUP ODISYON DAT LA LÈ  

KÒMANSMAN

Bronx A – Z Elèv k ap fè odisyon pou yon sèl estidyo oswa pou anpil estidyo Samdi 22 novanm 2014 8:00 AM

Brooklyn 

A – L Elèv k ap fè odisyon pou yon sèl estidyo, sof pou Teyat Teknik Dimanch 2 novanm 2014 8:00 AM

M – Z Elèv k ap fè odisyon pou yon sèl estidyo, sof pou Teyat Teknik Dimanch 2 novanm 2014 12:00 PM

A – Z Elèv k ap fè odisyon pou de oswa plis* estidyo oswa Teyat Teknik Samdi 1ye novanm 2014 8:00 AM

Manhattan

A – F Elèv k ap fè odisyon pou yon sèl estidyo, sof pou Teyat Teknik Dimanch 16 novanm 2014 8:00 AM

G – L Elèv k ap fè odisyon pou yon sèl estidyo, sof pou Teyat Teknik Dimanch 16 novanm 2014 12:30 PM

M – R Elèv k ap fè odisyon pou yon sèl estidyo, sof pou Teyat Teknik Dimanch 23 novanm 2014 8:30 AM

S – Z Elèv k ap fè odisyon pou yon sèl estidyo, sof pou Teyat Teknik Dimanch 23 novanm 2014 12:30 PM

A – Z Elèv k ap fè odisyon pou de oswa plis* estidyo oswa Teyat Teknik Samdi 15 novanm 2014 8:30 AM

Queens ak 
Staten Island

A – L Elèv k ap fè odisyon pou yon sèl estidyo nan Dans oswa Pyès Teyat 
sèlman Dimanch 16 novanm 2014 8:00 AM

M – Z Elèv k ap fè odisyon pou yon sèl estidyo nan Dans oswa Pyès Teyat 
sèlman Dimanch 23 novanm 2014 8:00 AM

A – L

Elèv k ap fè odisyon pou yon sèl estidyo nan estidyo ki endike anba la yo:   
• Mizik Enstriman, Mizik Vokal, Boza  
•  Pa gen odisyon pou Dans oswa Pyès Teyat oswa Teyat Teknik nan 

jou sa a

Dimanch 7 desanm 2014 8:00 AM

M – Z

Elèv k ap fè odisyon pou yon sèl estidyo nan estidyo ki endike anba la yo:   
• Mizik Enstriman, Mizik Vokal, Boza  
•  Pa gen odisyon pou Dans oswa Pyès Teyat oswa Teyat Teknik nan 

jou sa a

Dimanch 7 desanm 2014 12:00 PM

A – Z Elèv k ap fè odisyon pou de oswa plis* estidyo oswa Teyat Teknik Samdi 6 desanm 2014 8:00 AM

Elèv yo dwe rive alè pou odisyon an . Elèv yo ta dwe pote yon kopi tikè odisyon an ak yon kopi bilten ane anvan li pou chak estidyo elèv la ap fè odisyon an epitou li 
dwe prepare jan sa endike nan gid pou odisyon an nan paj anvan an . Elèv yo kapab vle pote yon ti repa lejè . 

* LaGuardia ka mande elèv ki enskri pou plis pase 2 estidyo pou yo fè odisyon nan plis pase yon jou . Nou ankouraje konseye pedagojik yo pou yo fè swivi avèk 
LaGuardia dirèkteman si yo gen nenpòt elèv ki mande pou fè odisyon pou plis pase de estidyo .

Note : Pa gen odisyon jou dimanch pou Teyat Teknik. Yon elèv ki obsève jou samdi pou relijyon li pa kapab fè odisyon pou teyat teknik nan menm wikenn nan.

DAT ODISYON YO NAN FIORELLO H. LAGUARDIA HIGH SCHOOL OF  
MUSIC & ART AND PERFORMING ARTS 
9 septanm – 14 oktòb 2014 n Enskri pou odisyon LaGuardia High School bòkote konseye pedagojik ou .
22 oktòb 2014 n Tikè odisyon an disponib pou distribisyon

ETAP KI NAN METÒD APLIKASYON AN

1Kontakte Konseye Pedagojik ou 
Ou ta dwe kontakte konseye pedagojik lekòl ou pou fè li 

konnen entansyon ou genyen pou pran SHSAT epi/oswa pou 
fè odisyon pou LaGuardia High School .

2    Jwenn yon Tikè pou Egzamen oswa pou 
Odisyon an. 

Anvan dat egzamen/odisyon an, konseye pedagojik lekòl ou 
ap ba ou yon Tikè Egzamen SHSAT ak/oswa yon Tikè pou 
Odisyon nan LaGuardia High School . Tikè sa a ap endike kote 
pou al fè egzamen an/odisyon an, dat la ak lè SHSAT/odisyon 
an, nimewo ID elèv ou, ak nimewo kòd lekòl pou lekòl ou ye 
nan moman an . Si ou gen yon konfli avèk dat yo ba ou pou 
egzamen ou, fè konseye pedagojik ou konnen sa imedyatman 
pou fè aranjman pou yon lòt dat pou egzamen an . Depi nou ba 
ou Tikè yo pou Egzamen, n ap mande ou pou fè egzamen an 
nan dat ak lè ki endike sou tikè yo . Kote pou al fè egzamen an 
baze sou adrès lekòl ou ye a, pa sou kote w ap viv la . 

3     Revize Tikè Egzamen oswa Odisyon ou 
 Ou ta dwe revize tout enfòmasyon ki nan Tikè Egzamen 

oswa Odisyon ou pou wè si yo gen presizyon . Elèv ki gen 
bezwen espesyal yo oswa ki apwouve pou aranjman 504 ta 
dwe tcheke tikè yo pou asire yo gen randevou pou dat 
egzamen apwopriye (gade paj 9 ak 11) avèk aranjman 
apwopriye . Fè konseye pedagojik ou konnen imedyatman si 
gen nenpòt erè nan Tikè Egzamen oswa Odisyon an .

4    Klas Chwa Ou yo (SHSAT sèlman) 
Nan devan Tikè Egzamen SHSAT, w ap bezwen, nan lòd 

ou pi pito, chwa ou yo pou Lekòl Segondè Espesyalize ou vle 
aplike a .  W ap bezwen remèt klasman Lekòl Segondè 
Espesyalize ou (yo) nan jou egzamen an . N ap konsidere elèv 
yo pou admisyon nan yon Lekòl Segondè Espesyalize 
dapre chwa yo fè sou fèy repons lan nan jou egzamen an 
epitou dapre nòt yo resevwa nan SHSAT. Konsidere objektif 
pwogram akademik, kantite elèv ki nan lekòl la, aranjman pou 
deplasman yo, ak tan deplasman yo . Ou ka chwazi pou aplike 
nan yon sèl lekòl oswa ou kapab chwazi pou aplike nan apeprè 
uit lekòl, pou ogmante chans ou pou yo ofri ou yon plas nan 
youn nan Lekòl Segondè Espesyalize yo . Ou ta dwe sèlman 
bay lis lekòl kote ou vle ale si yo ofri ou yon plas . Depi ou 
remèt chwa ou yo nan jou egzamen an, ou pa ka chanje yo.

5          Siyen Tikè Egzamen oswa Odisyon ou 
 Elèv yo ak paran yo dwe siyen Tikè Egzamen oswa 

Odisyon an anvan egzamen an .  

METÒD EGZAMEN SHSAT

n  Sonje pou pote Tikè Egzamen an nan kote yo ba ou pou fè 
egzamen an nan jou egzamen an . Li enpòtan pou rive nan 
kote ou dwe fè egzamen an nan lè ki endike nan Tikè 
Egzamen SHSAT menmsi egzamen an ka pa kòmanse 
imedyatman apre ou rive . Elèv ki rive san yon Tikè 
Egzamen p ap gen garanti pou admisyon . Tanpri sonje 
n ap fè foto ou nan kote ou gen pou fè egzamen an anvan 
kòmansman egzamen an .

n  Anvan ou kòmanse egzamen an, y ap mande ou pou li 
epi siyen yon deklarasyon ki endike ou byen ase pou pran 
egzamen an epi w ap pran li nan nivo klas ki apwopriye .  
Elèv ki siyen deklarasyon sa a men ki pa satisfè kondisyon 
ki endike yo p ap kalifye pou yo aksepte yo nan Lekòl 
Segondè Espesyalize .  

n  Si ou pa santi ou byen, fè siveyan egzamen an konnen 
sa imedyatman ; pa kòmanse egzamen an, epitou pa 
siyen deklarasyon an. Depi ou kòmanse egzamen an, ou 
ka—swa nan moman an oswa nan yon dat apre—mande 
pou fè yon egzamen ratrapaj akòz maladi . Nou p ap satisfè 
nenpòt demann pou egzamen ratrapaj ou fè apre ou 
kòmanse egzamen an .

Reklamasyon Iregilarite Egzamen
Si ou kwè gen entèferans oswa iregilarite nan egzamen an 
pandan w ap fè nenpòt pati nan egzamen sa a, ou dwe fè 
siveyan an konnen sa imedyatman .  Sa ka gen ladan yon tiliv 
egzamen ki mal enprime, anpil bwi, oswa move konpòtman 
elèv .  Siveyan an ap fè efò pou metrize sitiyasyon an epi l ap 
pran yon deklarasyon ekri nan men ou nan fen egzamen an .
Si ou sispèk nenpòt iregilarite nan siveyans lan oswa nan 
egzamen an pandan w ap fè egzamen an, ou dwe bay yon lèt 
konsènan sitiyasyon an nan:

Office of Student Enrollment
52 Chambers Street, Room 415

New York, NY, 10007  
        

Ou dwe voye lèt sa a sou fòm kourye sètifye avèk prèv livrezon 
epi lèt la dwe tenbre pa pi ta pase yon semèn apre nou bay 
egzamen an . Nou p ap konsidere lèt ki tenbre pi ta pase yon 
semèn apre dat egzamen an .

METÒD APLIKASYON NAN LEKÒL SEGONDÈ  
ESPESYALIZE YO  
APLIKASYON NAN LEKÒL SEGONDÈ ESPESYALIZE SEKSYON3

ODISYON POU  
LAGUARDIA HIGH SCHOOL

n  Si ou enterese aplike nan youn oswa plis nan sis estidyo yo 
nan LaGuardia High School, revize kondisyon pou odisyon 
an ki endike nan paj 10 tiliv enfòmasyon sa a epitou nan 
Anyè  Lekòl Segondè Leta Vil New York pou Ane Akademik 
2014-2015 epitou prepare ou pou odisyon ou yo .

n  Pou odisyon pou youn oswa plis nan pwogram ki nan 
LaGuardia High School, fè konseye pedagojik ou konnen 
entansyon ou pou fè odisyon an epitou fè li konnen pou ki 
estidyo (yo) ou vle fè odisyon an .  Konseye pedagojik ou ap 
ba ou yon Tikè Odisyon anvan dat odisyon an .  

ENFÒMASYON SOU NOTIFIKASYON

n  Elèv yo dwe ap viv nan Vil New York pou yo kapab resevwa 
rezilta SHSAT/odisyon LaGuardia .

n  Nan mwa mas 2015, w ap resevwa notifikasyon pou fè ou 
konnen si ou te resevwa oswa si ou pa t resevwa yon òf 
oswa kèk òf pou lekòl segondè espesyalize yo .

n  Si ou kalifye pou yon òf nan youn nan Lekòl Segondè 
Espesyalize yo dapre nòt ou fè pou SHSAT, lè sa a n ap 
itilize nòt ou fè a ak klasman lekòl ou te fè nan Kadriyaj 5 
fèy repons lan (gade paj 17) pou detèmine òf ou . 

n  Si w ap fè odisyon pou youn oswa plis estidyo nan 
LaGuardia High School, li posib pou ou resevwa yon òf nan 
youn oswa plis estidyo nan LaGuardia High School .

n  Si ou resevwa yon òf nan yon Lekòl Segondè Espesyalize, 
ou ka, anmenmtan, resevwa yon òf pou youn nan lòt chwa 
lekòl segondè ou te soumèt nan Aplikasyon pou Admisyon 
nan Lekòl Segondè Vil New York, si li posib . Nan moman 
sa a, ou ka aksepte swa òf ou (yo) pou Lekòl Segondè 
Espesyalize oswa òf ou pou lòt lekòl segondè . 

METÒD ADMISYON

Egzamen Admisyon nan Lekòl Segondè 
Espesyalize [Specialized High Schools 
Admissions Test (SHSAT)]
Yo chwazi metòd la pou amonize elèv yo dapre nòt yo fè nan 
SHSAT yo ak fason yo te klase Lekòl Segondè Espesyalize yo .

n  Akseptasyon nan Lekòl Segondè Espesyalize baze sou nòt 
elèv la fè nan egzamen an, answit sou lòd priyorite elèv la 
te mete Lekòl Segondè Espesyalize yo nan Kadriyaj 5 fèy 
repons lan ak sou disponiblite plas yo .

n  Tout nòt elèv ki pran egzamen an klase depi pi gwo nòt la 
pou rive nan pi piti nòt la .

n  Yo mete elèv ki fè pi gwo nòt la nan premye chwa li (lekòl li 
bay plis priyorite a) .

n  Apati pi gwo nòt la pou rive nan pi piti a, yo mete chak elèv, 
youn apre lòt, nan lekòl li bay plis priyorite kote gen plas ki 
disponib .  Poutèt sa, si yo ofri tout plas ki nan lekòl  premye 
chwa elèv la pou elèv ki fè pi gwo nòt la, y ap mete elèv la 
nan lekòl li chwazi an dezyèm nan si plas yo disponib .  Si yo 
bay tout plas ki nan lekòl dezyèm chwa elèv la pou elèv ki fè 
pi gwo nòt yo, y ap ofri elèv la yon plas nan lekòl twazyèm 
chwa li si toujou gen plas ki disponib, elatriye .  Metòd sa a 
ap kontinye jiskaske pa gen plas ki disponib nan okenn nan 
uit Lekòl Segondè Espesyalize yo .

Ant yon ane ak yon lòt ane, kantite plas yo ofri yo ak plas yo 
prevwa yo pou chak Lekòl Segondè Espesyalize ka depannde 
yon ogmantasyon oswa diminisyon ki baze sou enskripsyon 
lekòl la .

DAT EGZAMEN ALTÈNE YO

n  Si dat egzamen ou an konfli avèk yon obsèvasyon relijye, 
tanpri fè konseye lekòl ou konnen sa imedyatman apre ou 
resevwa dat egzamen an, epi y ap fè aranjman pou yon lòt 
dat pou fè egzamen an . 

n  Si ou malad epi ou pa kapab pran egzamen an nan dat ki 
pwograme a, lè ou retounen nan lekòl la, fè konseye 
pedagojik ou konnen sa imedyatman, prezante dokiman 
medikal ou, epi mande pou fè SHSAT nan Jou Egzamen 
Ratrapaj la . N ap konsidere sèlman demann ratrapaj valab 
elèv yo soumèt ba konseye pedagojik yo ansanm avèk 
dokiman obligatwa yo anvan mèkredi 5 novanm 2014 .  Elèv 
yo P AP jwenn admisyon pou fè egzamen ratrapaj la san yon 
Tikè Egzamen valab pou Jou Egzamen Ratrapaj la .

ARANJMAN POU EGZAMEN YO

Elèv andikape ki gen Pwogram Edikasyon Endividyèl 
[Individualized Education Programs (IEP)] yo oswa ki apwouve 
pou Plan Aranjman 504 ak Elèv k ap Aprann Lang Anglè yo 
[English Language Learners (ELL)] kalifye pou sipò ak 
aranjman pou egzamen yo, ansanm ak SHSAT . Lekòl yo ap 
konsidere bezwen chak elèv apa, epi kote li apwopriye, y ap 
mete aranjman pou egzamen yo nan anpil kalite sèvis ak sipò 
pou elèv ki se ELL yo ak/oswa elèv ki gen IEP yo ak Plan 
Aranjman 504 yo . 

n  Tanpri sonje : Lekòl yo pa ka bay elèv yo aranjman pou 
egzamen yo ki la sèlman pou itilize nan SHSAT . Aranjman 
pou egzamen yo se pati anpil kalite sipò yon elèv sou baz 
jounalye, epi yo pa dwe preskri sèlman pou itilize nan 
SHSAT. Tanpri gade seksyon ki nan « Aranjman pou 
Egzamen an Ijans » pou jwenn eksepsyon yo. 

Aranjman pou Odisyon nan LaGuardia pou Elèv 
Andikape yo ak Elèv k ap Aprann Lang Anglè yo
Aplikan ki gen IEP yo, ki apwouve pou Plan Aranjman 504, ak 
Elèv k ap Aprann Lang Anglè yo kalifye pou resevwa sèten 
aranjman pandan odisyon yo, depi aranjman yo mande yo pa 
chanje sa odisyon an ap eseye mezire . 
Elèv yo ta dwe travay avèk konseye pedagojik lekòl yo lè y ap 
mande yon tikè odisyon pou detèmine ki aranjman apwouve 
y ap resevwa pandan odisyon an epi pou asire yo soumèt 
nenpòt dokiman obligatwa .   Answit, fanmi yo ta dwe kontakte 
LaGuardia anvan dat odisyon elèv yo pou asire yo resevwa 
dokiman ki nesesè yo . 

Aranjman pou Egzamen yo nan SHSAT
Dapre Depatman Edikasyon Eta New York [New York State 
Education Department (NYSED)], aranjman pou egzamen yo 
se chanjman pou teste metòd yo bay egzamen yo ki la pou 
elimine anpèchman oswa obstak andikap oswa nivo 
konpetans yon elèv nan lang Anglè lakòz, jan sa anvigè, san 
yo pa chanje konpetans oswa kontni egzamen ap mezire . 
Poutèt sa, pa gen pèmisyon pou sèten aranjman pou 
egzamen an nan SHSAT paske si yo bay aranjman sa yo sa ta 
ka chanje sa egzamen an ap eseye mezire:

n  Elèv yo pa ka itilize kalkilatris ak/oswa tab aritmetik nan 
seksyon Matematik lan, paske seksyon SHSAT sa a mezire 
konpetans elèv yo nan kalkil matematik . 

n  Yo pa ka li pasaj lekti yo nan seksyon Vèbal la awotvwa pou 
okenn elèv, tankou Elèv k ap Aprann Lang Anglè yo, paske 
seksyon SHSAT sa a ap mezire konpetans elèv yo pou 
konprann lekti .

Elèv k ap Aprann Lang Anglè yo ka itilize diksyonè ak glosè 
bileng, y ap bay nan kote y ap pran egzamen an . Elèv yo pa 
ka pote diksyonè ak glosè bileng pa yo .

Demann Aranjman pou Egzamen yo nan SHSAT
Pandan Demann pou metòd Egzamen an [Request for Testing 
(RFT)] nan SHSAT, lekòl kote elèv la ye, tankou lekòl prive ak 
lekòl pawasyal, responsab pou antre done aranjman ki 
apwopriye pou egzamen yo nan Sistèm Jesyon Enskripsyon 
Elèv [Student Enrollment Management System (SEMS)] 
NYCDOE, pou elèv andikape yo, pou soumèt IEP ak/oswa 
Plan 504 ki apwouve a . Soumisyon dokiman yo pa nesesè pou 
Elèv k ap Aprann Lang Anglè yo . Elèv yo ak fanmi yo ta dwe 
kontakte konseye pedagojik ki nan lekòl kote yo ye a 
dirèkteman pou kesyon ki konsène aranjman pou egzamen 
yo nan SHSAT.

n  Elèv lekòl ki pa lekòl leta ak elèv lekòl pawasyal ki pa gen 
yon IEP oswa Plan Aranjman 504 valab ki endike bezwen 
aranjman yo pou egzamen yo dwe soumèt yon fòm Demann 
NYCDOE pou Aranjman (www .nyc .gov/schools/
Accountability/resources/testing/SHSAT) epi yo ta dwe 
travay avèk konseye pedagojik lekòl yo pou soumèt li . Lekòl 
k ote elèv yo ye nan moman an responsab pou asire yon 
metòd revizyon apwopriye ap fè, epi pou yo soumèta 
ranjman elèv yo ak dokiman enpòtan yo anvan dat limit 
RFT . NYCDOE ka mande lòt enfòmasyon sou bezwene lèv 
yo epi yo ka verifye metòdl ekòl la pou detèmine si elèv yo 
kalifye pou aranjman pou egzamen yo .

 Fason pou Renonse Aranjman pou Egzamen yo
Anvan dat limit Demann pou Egzamen yo nan dat 14 oktòb 
2014, paran Elèv k ap Aprann Lang Anglè yo ak elèv ki gen 
IEP yo oswa Plan 504 yo ka renonse sèten aranjman pou 
egzamen yo pou pitit yo nan SHSAT . Anvan dat limit Demann 
pou Egzamen yo, paran yo dwe kontakte konseyepedagojik 
pitit yo pou endike alekri dezi yo pou renonse aranjman pou 
egzamen yo pou pitit yo . Ni konseye pedagojik yo ni elèv yo 
pa ka renonse aranjman pou egzamen yo ; konsantman paran 
yo alekri obligatwa .

Si li pa posib pou bay konsantman alekri pou renonse 
aranjman pou egzamen yo anvan dat limit Demann pou 
Egzamen yo, paran yo dwe bay konsantman yo alekri nan jou 
egzamen yo pou yo renonse aranjman pou egzamen ki endike 
nan tikè SHSAT pitit yo . 
Nan jou egzamen yo, elèv yo pa ka ni modifye ni renonse 
aranjman pou egzamen ki endike nan tikè SHSAT yo (sof si 
paran an bay konsantman li alekri nan tikè a) . 

n  Tout elèv yo dwe rete nan sal egzamen yo jouk omwen nan 
fen tan estanda pou yo bay egzamen yo (150 minit) .  

n  Elèv ki gen yon aranjman pou tan pi long nan egzamen yo 
epi ki fini travay yo nan egzamen an ka kite sal egzamen an 
anvan fen tan pwolonje yo . Men, elèv sa yo ap gen 
obligasyon pou endike alekri si yo te gen posiblite pou itilize 
tout kantite peryòd tan pwolonje yo, men yo te chwazi pou 
kite sal egzamen an bonè paske yo te fini travay yo nan 
egzamen an anvan peryòd tan pwolonje yo te fini . 

n  Si yon paran pa vle pitit li kite sal egzamen an anvan tout 
kantite peryòd tan pwolonje a fini, paran an responsab pou 
fè pitit li konnen sa .

n  Nou p ap bay egzamen ratrapaj pou elèv ki kite sa egzamen 
an anvan fen tan pwolonje yo .

Pou jwenn plis enfòmasyon sou aranjman pou 
egzamen yo nan SHSAT, elèv yo ak fanmi yo ta dwe 
kontakte konseye pedagojik yo.

Aranjman pou Egzamen an Ijans
Aranjman pou egzamen an ijans yo la pou itilizasyon elèv ki 
gen andikap oswa chòk yo pran apre dat limit Demann pou 
Egzamen an [Request for Testing (RFT)] men yon ti tan anvan 
jou ki pwograme pou egzamen an, epi san ase tan pou kreye 
yon IEP oswa Plan Aranjman 504 . Elèv ak fanmi yo ta dwe 
mande konseye pedagojik yo pou yo fè NYCDOE konnen san 
pèdi tan anvan jou egzamen an si yo ka bezwen aranjman 
pou ijans. 
Si yon paran mande yon aranjman san ase tan pou revize 
demann lan anvan dat regilye pou yo bay egzamen an, n ap 
re-pwograme elèv la pou pran SHSAT nan dat egzamen 
ratrapaj yo pou asire nou revize demann pou akomodasyon 
an kòrèkteman.

DESKRIPSYON EGZAMEN AN  
AK MATERYÈL YO

Egzamen Admisyon nan Lekòl Segondè 
Espesyalize gen de seksyon, Vèbal ak Matematik. 
Elèv yo gen 150 minit pou fè egzamen an.

SEKSYON VÈBAL  (45 kesyon)
Rezònman vèbal la mezire avèk 5 kesyon sou fason pou 
òdone fraz yo pou fòme yon paragraf ak 10 kesyon sou 
rezònman lojik .  Konpreyansyon lekti mezire avèk 5 seleksyon 
lekti, gen 6 kesyon ki vini apre yo chak pou verifye konpetans 
ou pou konprann, analize, epi entèprete sa ou li a .  Ou pa ta 
dwe pase plis pase 75 minit sou seksyon sa a .

SEKSYON MATEMATIK (50 KESYON)
Seksyon sa a gen ladan kesyon pwoblèm ak kalkil . Li 
rekòmande pou ou bay tèt ou 75 minit nan chak seksyon . 

Ou ka chwazi pou fè seksyon Vèbal la oswa Matematik la 
anvan . Si ou fini bonè, ou ka retounen nan kesyon ki nan nenpòt 
seksyon .

MATERYÈL EGZAMEN AN

Men sa pou pote nan sesyon egzamen an:

n   yon Tikè Egzamen paran/responsab legal ou siyen epitou 
Tikè a dwe gen chwa Lekòl Segondè Espesyalize ou

n   kreyon Nimewo 2 ki gen pwent ki fèt (yon plim ki gen biy 
oswa lòt ki pa kapab itilize pou bay nòt nan machin)

n   yon gòm

n   yon mont ki pa gen kalkilatris pou swiv lè travay ou  

Pou chak elèv, kote y ap fè egzamen ap bay:

n   yon tiliv egzamen an ki gen yon fèy repons ak papye bouyon 
ki tache

n   papye bouyon siplemantè ki pa obligatwa 

n   Ou ka itilize papye bouyon an pou rezoud pwoblèm 
rezònman lojik ak pwoblèm matematik epi n ap ranmase yo 
nan fen egzamen an .

FASON POU RANPLI FÈY REPONS LAN
Fèy repons ou ap tache nan tiliv egzamen ou . Lè siveyan an 
bay enstriksyon pou fè sa, w ap detache fèy repons lan epi yon 
fèy papye bouyon nan tiliv egzamen an toutolon pèforasyon 
yo, ou dwe pran prekosyon pou chire fèy repons lan oswa pou 
pa chire kote ki gen so nan tiliv egzamen an . 

Aanvan ou pran egzamen an, w ap bezwen bay enfòmasyon 
tankou non ou, nimewo ID elèv ou, nimewo lekòl ou ak chwa 
lekòl ou sou fèy repons ou .  
Li enpòtan pou nwasi ti wonn yo nèt, yon fason pou pa 
resevwa nòt ou an reta .
Nan Kadriyaj 4 ekri lèt non ou jan li parèt nan dosye lekòl ou 
a ak nan aplikasyon ou pou lekòl segondè .  Pa itilize ti non jwèt 
ou oswa non “Ameriken » ou.  Pa egzanp, si non ou gen sou 
dosye lekòl la se Robert, ekri lèt ki nan non ou, menmsi pifò 
moun rele ou « Robbie ». Oswa si non ou gen sou dosye lekòl 
la se Mei-Ling, ekri lèt ki nan non sa a, menmsi pifò moun rele 
ou « Melanie ». Gade kèk egzanp ki anba la a. 

Elèv yo pa ta dwe pote aparèy elektwonik pèsonèl yo 
tankou telefòn selilè, iPod, kalkilatris, tablèt enfòmatik/
iPad oswa lektè ebook nan egzamen an.

Kadriyaj 5 se pou chwa Lekòl Segondè 
Espesyalize ou sèlman .  Si kadriyaj 5 lan pa 
make kòrèkteman, admisyon ou nan yon Lekòl 
Segondè Espesyalize ap afekte paske 
admisyon ou baze sou nòt ou fè ak sou lòd ou 
klase lekòl ou pi pito yo nan Kadriyaj 5 lan . 
Poutèt sa, li enpòtan anpil pou ou pran 
desizyon ou yo konsènan klasman lekòl yo 
anvan jou egzamen an .  Diskite sou lekòl ki 
enterese ou yo avèk paran/responsab legal ou 
yo epi ansanm avèk yo detèmine lòd w ap fè lis 
lekòl yo sou fèy repons lan .  Antre klasman sa 
yo sou Tikè Egzamen ou yon fason pou ou 
kapab kopye yo avèk atansyon nan Kadriyaj 5 
ki sou fèy repons ou nan kote w ap fè egzamen 
an . N ap konte sèlman chwa ou fè nan 
Kadriyaj 5 lan.

Nwasi youn ak sèlman yon wonn pou chak 
lekòl ou vle pou yo konsidere ou . Ou ka fè yon 
chwa oswa uit chwa yo . Pou ogmante chans ou 
pou resevwa yon òf nan youn nan lekòl segondè 
espesyalize yo, nou ankouraje ou pou fè plis 
pase yon chwa .  Ou dwe nwasi yon ti wonn nan 
yon lekòl premye chwa ou . Nwasi yon ti wonn 
pou yon lekòl pou chak chwa . Nwasi yon sèl ti 
wonn nan yon ranje epi sèlman yon ti wonn nan 
yon kolòn . Pa nwasi yon ti wonn pou yon lekòl 
plis pase yon fwa .  Pa nwasi yon ti wonn nan 
menm lekòl la pou chak chwa .

EGZANP KADRIYAJ 5 KI KÒRÈK

Ou DWE nwasi yon ti wonn nan yon lekòl premye chwa ou. 

PA nwasi plis pase yon ti  
wonn nan yon kolòn.

PA nwasi plis pase yon ti  
wonn nan yon ranje.

Pa nwasi yon ti wonn nan menm  
lekòl la pou chak chwa.

EGZANP GRIY 5 KI PA KÒRÈK

Nan Kadriyaj 7, ekri non lekòl kote ou enskri kounye a an lèt 
detache .  Answit ekri kòd lekòl la an lèt detache egzakteman jan 
li parèt nan Tikè Egzamen ou oswa nan Lis Lekòl Feeder ki dis-
ponib nan men siveyan egzamen ou . Ekri chak lèt nan nimewo 
koresponn lan oswa lèt pou chak chif kòd lekòl ou .  
Answit, ekri lèt « P » si ale nan yon lekòl prive oswa pawasyal.  
Pa egzanp, yon elèv ki nan Abraham Lincoln JHS 171 nan 
Brooklyn ta dwe ranpli Kadriyaj 7 jan sa endike nan egzanp 
anwo a .  Ranpli Kadriyaj 7 la avèk anpil atansyon . si ou fè yon 
erè lè w ap ranpli Kadriyaj 7 sa ka lakòz reta pou rapòte nòt ou .  

Kadriyaj 9 gen 
lejann « STUDENT ID 
NUMBER » (Nimewo 
ID elèv) .  Tout elèv k ap 
pran egzamen SHSAT 
ta dwe ekri nimewo ID 
elèv yo nan Kadriyaj 9 . 
W ap jwenn nimewo sa 
a nan Tikè Egzamen ou 
pou egzamen an . Nan 
ti bwat ki nan Kadriyaj 9 
la, ekri nèf chif nimewo 
ID elèv ou .  Anba chak 
ti bwat, nwasi ti wonn ki 
gen menm nimewo ak ti 
bwat la .  (Gade egzanp ki 
agoch la .)  

Ou dwe ekri repons yo nan fèy repons lan pou yo 
konte yo .  Yo p ap konte repons ou kite nan tiliv 
egzamen an oswa sou fèy bouyon an .

Lè yo di ou pou 
kòmanse egzamen 
an, ekri repons ou 
yo sou fèy repons 
lan . Pou fè sa, nwasi 
ti wonn apwopriye 
a (al gade egzanp 
ki adwat la) .  Sonje 
pou mak ou yo gwo 
ak fonse .  Fè atansyon pou pa fè nenpòt mak pa erè sou fèy 
repons lan .  Si ou chanje yon repons, efase premye repons lan 
nèt .  Pa pliye oswa pa chire fèy repons lan .
Gen sèlman yon repons ki kòrèk pou chak kesyon .  Si fèy 
repons ou montre plis pase yon mak nan repons ou pou yon 
kesyon, nou p ap ba ou nòt pou kesyon an .
Ou ka ekri nan tiliv repons ou oswa sou papye bouyon yo 
ba ou rezoud pwoblèm vèbal oswa pwoblèm matematik yo, 
men ou dwe ekri repons ou yo sou fèy repons lan pou yo kapab 
konte yo. Li p ap posib pou retounen epi pou make repons ou 
yo sou fèy repons lan apre tan an fini . Yo p ap konte enfòma-
syon ki nan tiliv egzamen an oswa sou fèy bouyon an .

METÒD POU BAY NÒT POU SHSAT, POU FÈ 
RAPÒ AK REVIZYON

Nòt SHSAT ou baze sou kantite repons kòrèk ou make . Pa 
gen sanksyon pou move repons . Si ou pa sèten pou yon 
repons, make sa ou pi byen devine a .  Pa pase twòp tan sou 
nenpòt kesyon . Reponn chak kesyon nan pi bon fason ou 
kapab oswa sote li epi kontinye .  Si ou gen tan nan fen egza-
men an, ou ka retounen .
Nou eskane chak fèy repons epi nou bay nòt pou li sou fòm 
elektwonik, epi kantite repons kòrèk, ki rele yon nòt absoli, 
detèmine pou chak elèv ki pran egzamen an . Paske gen plizyè 
fòm SHSAT, yo pa kapab konpare nòt anvan koreksyon nan 
egzamen diferan yo dirèkteman .  Yo te devlope fòm egzamen 
yo pou yo kapab sanble otank posib, men yo pa idantik . 
Pou fè konparezon nòt valab yo, yon nòt absoli dwe konvèti an 
yon lòt kalite nòt ki konsidere diferans ant fòm sa yo . Nan yon 
metòd ki rele etalonaj, nòt absoli pwoblèm vèbal ak pwoblèm 
matematik yo konvèti an nòt gradye .  Nòt absoli yo ak nòt gra-
dye yo pa pwopòsyonèl . Nan mitan etandi nòt yo, yon ogman-
tasyon yon pwen nan nòt absoli a ka koresponn ak yon 
ogmantasyon twa oswa kat pwen nan nòt gradye .  Anlè oswa 
anba etandi nòt yo, yon ogmantasyon yon pwen nan nòt absoli 
a ka koresponn ak 10-20 pwen nan nòt gradye .  Rezon ki fè 
gen diferans sa a sèke yo ajiste nòt gradye yo pou adapte 

KADRIYAJ 9

Abraham Lincoln IS 171

1 9 K 1 7 1

KADRIYAJ 7

3 2 1   4 5 6   7 7 8

Pwogram Dekouvèt
Jan sa endike nan lwa Eta a, Lekòl Segondè 
Espesyalize yo ka sipòte yon Pwogram Dekouvèt pou 
bay elèv defavorize ki montre yo gen gwo konpetans 
yon posiblite pou yo patisipe nan pwogram Lekòl 
Segondè Espesyalize . Biwo Enskripsyon Elèv ap 
detèmine Lekòl Segondè Espesyalize k ap sipòte yon 
Pwogram Dekouvèt .  Y ap fè elèv yo konnen si yo 
kalifye pou aplike anvan mwa me 2015 .

Pou kalifye, yon elèv dwe:
1 .  fè nòt anba epi toupre pi piti nòt pou kalifye nan 

SHSAT .  Nòt kalifye yo p ap menm ant yon ane ak yon 
lòt ane epi y ap baze sou kantite plas ki disponib ; epi

2 .  lekòl pre-segondè elèv dwe konfime li kòm yon elèv 
ki defavorize dapre nenpòt nan kritè sa yo:

  a .  ale nan yon lekòl Tit I epi fè pati yon fanmi ki 
gen revni total ki note kòm pou satisfè gid 
kalifikasyon federal dapre revni Depatman 
Agrikilti Eta New York mete anplas pou sèvis 
manje, apati 1ye jiyè 2014 ; oswa 

  b .  ap resevwa èd nan Administrasyon Resous 
Imèn ; oswa

  c .  se yon manm nan yon fanmi ki gen revni ki note 
kòm revni ki ekivalan a oswa ki anba estanda 
Depatman Sèvis Sosyal ; oswa

 d .  elèv la dwe se yon timoun adoptif oswa li anba 
titèl eta a ; oswa

 e .  elèv la te antre dabò nan Etazini nan kat dènye 
ane yo epi l ap viv nan yon kay kote lang yo pale 
anjeneral nan kay la se pa Anglè ; epi

3 .  elèv la dwe jwenn rekòmandasyon lekòl lokal la 
kòm yon elèv ki gen konpetans pou pwogram Lekòl 
Segondè Espesyalize .

Depi yo fè fanmi yo konnen pitit yo kalifye, fanmi 
yo ta dwe rankontre avèk konseye pedagojik lekòl 
la pou diskite sou aplikasyon Pwogram Dekouvèt . 
Dokiman ki sipòte kalifikasyon elèv la dwe tache nan 
fòm rekòmandasyon lekòl pre-segondè a soumèt sou 
non elèv la .  Yo pa kapab aksepte tout elèv ki jwenn 
rekòmandasyon pou Pwogram Dekouvèt la . Elèv gen 
siksè nan satisfè demann pwogram lete a ap resevwa 
yon òf nan lekòl ki sipòte Pwogram Dekouvèt . Elèv ki pa 
satisfè egzijans yo avèk siksè prale nan lekòl kote yo te 
asiyen yo anvan . Si ou gen kesyon, pale avèk konseye 
pedagojik ou . 

koub nòmal la . Nòt gradye yo sou yon echèl ki komen pou tout 
fòm egzamen yo, sa ki fè li posib pou konpare nòt sa yo dirèk-
teman . Nòt konpoze a se sòm nòt gradye pou pwoblèm vèbal 
ak pwoblèm matematik .  Yo itilize nòt konpoze a pou detèmine 
admisyon nan yon Lekòl Segondè Espesyalize .

NOTIFIKASYON POU ELÈV YO
Ou dwe ap viv nan Vil New York nan moman notifikasyon 
rezilta a pou ou kapab jwenn nòt SHSAT ou .  Elèv yo ap 
resevwa rezilta Lekòl Segondè Espesyalize yo anmenmtan 
rezilta Seri 1 Admisyon nan Lekòl Segondè Espesyalize yo dis-
ponib .  Elèv yo ofri plas yo dwe endike akseptasyon lekòl yo te 
chwazi a . Pou fè sa, yo dwe retounen lèt ki siyen an ba kons-
eye pedagojik yo .
Lekòl Segondè Espesyalize yo prepare pou ofri kèlkeswa èd 
elèv yo bezwen pou yo gen siksè . Si pitit gason/pitit fi ou ta gen 
pwoblèm nan tranzisyon nan lekòl yo mete li a, kontakte kons-
eye pedagojik li pou diskite sou enkyetid ou epi pou fè aranj-
man pou jwenn sipò . Si yon elèv kwè Lekòl Segondè 
Espesyalize a pa yon bon adaptasyon, nou ankouraje elèv sa a 
pou li aplike pou yon plas nan klas dizyèm ane nan Metòd 
Admisyon Lekòl Segondè yo .

METÒD REVIZYON
Apre lekòl yo, elèv yo, ak paran yo jwenn enfòmasyon sou 
rezilta yo, paran/responsab legal ki akonpaye pitit yo ka revize 
fèy repons elèv la depi yo mande yon randevou avèk yon 
reprezantan nan Biwo Evalyasyon an . Ou ka pran randevou yo 
depi ou voye yon lèt ba:

Office of Assessment, SHSAT Review
 52 Chambers Street, Room 309

 New York, New York 10007         
Ou dwe voye demann lan sou fòm lèt sètifye avèk prèv livre-
zon epitou demann lan dwe gen tenb ki date anvan 1ye avril 
2015 . Tanpri sonje pou mete nonelèv la, dat li fèt, ak nimewo 
OSIS li ak nimewo telefònak imèl paran li . Y ap fè aranjman 
pou yon dat randevou a nan apeprè kat semèn ki vini apre dat 
ou resevwa lèt la . Pou jwenn plis enfòmasyon sou fason pou 
soumèt yon demann pou revizefèy repons yon elèv, tanpri ale 
sou sitwèb www .nyc .gov/schools/Accountability/resources/
testing/SHSAT lè yo pibliye rezilta yo . Kopi fèy repons yo pa 
disponib pou distribisyon men y ap revize yo nan randevou ou 
pran an .

http://www.nyc.gov/schools/Accountability/resources/testing/SHSAT
http://www.nyc.gov/schools/Accountability/resources/testing/SHSAT

ANVAN JOU EGZAMEN AN

n Pi bon fason pou amelyore konpetans vèbal 
ou se pou li anpil liv ak atik. Sa ap ede ou ogmante 
vokabilè ou epi amelyore konpreyansyon ou . Pandan w ap li, 
poze tèt ou kesyon sa yo: Ki pwen prensipal la? Ki konklizyon 
mwen kapab fè? Pou kisa otè a itilize sèten mo? Èske atik sa 
a byen ekri?

n  Lè ou konnen sa ou atann nan egzamen an ak 
lè ou gen kèk pratik nan fè egzamen, li bon pou 
ou. Tiliv sa a dekri chak pati egzamen an epitou li gen de 
modèl egzamen pou itilize kòm pratik . Chak modèl egzamen 
gen kesyon nan egzamen anvan yo epi yo te modifye yo pou 
amonize egzamen ane14 otank posib .  W ap jwenn yon lis 
repons kòrèk pou chak egzamen, ansanm avèk 
eksplikasyon yo.

n  Li itil pou imite sitiyasyon reyèl egzamen an. 
Wap gen dezèdtan edmi pou fè egzamen an . Pandan 
egzamen pratik ou, fason ou afekte tan an ant seksyon vèbal 
la ak seksyon matematik la depannde ou . Ou ka kòmanse 
nan nenpòt seksyon . Li rekòmande pou ou pa pase plis pase 
75 minit nan nenpòt seksyon . Ou ka retounen nan yon 
seksyon si ou gen tan ki rete apre ou fini lòt seksyon an . Make 
repons ou yo sou fèy repons ou jwenn nan tiliv sa a .

n   Apre ou fini egzamen pratik la, tcheke repons 
ou bay nan lis repons kòrèk yo. Li eksplikasyon 
repons kòrèk yo pou wè kalite erè ou kapab te fè . Èske ou li 
twò vit epi ou mal konprann kesyon an? Èske ou fè erè 
neglijan nan kalkil la? Èske ou chwazi repons ki te kòrèk an 
pati, men se pat pi bon repons yo?  Èske anpil nan move 
repons ou yo se te sipozisyon?  Ou ta dwe tcheke tou pou wè 
si genyen yon modèl nan erè ou yo .  Pa egzanp, èske ou te 
jwenn tout kesyon inegalite yo pa kòrèk? Èske ou te kite 
nenpòt repons vid? Pa gen sanksyon pou devinèt.

n  Mete tiliv sa a lwen ou pandan kèk jou, epi 
pran fè dezyèm modèl egzamen an, dapre menm 
metòd la. Ou dwe konnen fason ou byen fè modèl 
egzamen sa yo pa reprezante yon prediktè nòt ou pou vrè 
egzamen an .  Men, egzamen sa yo ap ba ou yon lide sou sa 
pou atann lè w ap fè SHSAT .

Egzamen Admisyon nan Lekòl Segondè yo [Specialized High Schools Admissions Test (SHSAT)] 
evalye konesans ak konpetans. Konpetans sa yo gen ladan mwayen pou konprann pwoz anglè, pou 
panse nan yon pwoblèm vèbal pou kapab rive jwenn yon konklizyon rezone dapre sous enfòmasyon 
yo bay yo, ak mwayen pou itilize konpetans pou rezoud pwoblèm nan matematik. Egzamen an evalye 
konesans ak konpetans ou vin genyen sou kèk ane. Lè ou kontinye fè devwa lekòl ou pandan tout ane 
a sa reprezante pi bon preparasyon posib la. 

SHSAT KÈK TI KONSÈY ITIL  

JOU EGZAMEN AN

n  Lannwit anvan egzamen an, sonje pou 
dòmi byen. Sonje pou pote Tikè Egzamen siyen ou nan 
kote yo mete ou pou fè egzamen an, ansanm ak chwa 
klase Lekòl Segondè Espesyalize ou ki endike nan devan 
Tikè a .  Rive nan kote w ap fè egzamen an alè .  Mete rad ki 
fè ou alèz epi vini avèk yon mont pou swiv lè a . Sonje pou 
gen anpil kreyon Nimewo 2 ki gen pwent ki fèt ak yon gòm 
ki efase pwòp . Elèv yo pa ta dwe pote aparèy elektwonik 
pèsonèl yo tankou telefòn selilè, iPod, kalkilatris, tablèt 
enfòmatik/iPad oswa lektè ebook nan egzamen an .

n  Planifye tan ou. Ou dwe konnen kantite total kesyon 
ak kantite tan ou genyen pou fè egzamen an . Travay avèk 
anpil prekosyon, men kontinye nan yon ritm konfòtab epi 
swiv lè a . Koute siveyan egzamen an ak tout enstriksyon 
konsènan tan an avèk anpil atansyon .

n  Li enstwiksyon yo avèk anpil atansyon. Asire 
ou konprann sa ou dwe fè a anvan ou make fèy repons ou .  
Pou chak kesyon, li tout chwa yo anvan ou chwazi youn .  
Anpil kesyon mande pou bay pi bon repons lan, li enpòtan 
pou konpare tout chwa yo pou detèmine chwa ki pi byen 
reponn kesyon an . 

n  Make repons ou yo avèk anpil atansyon. 
Sa a se yon egzamen ki bay nòt otomatikman, epi ou kapab 
pèdi kredi si ou nwasi ti wonn ki pa kòrèk pou repons lan 
oswa si ou make repons nan de kesyon sou menm liy lan . 
Asire nimewo ki sou fèy repons lan annamoni avèk nimewo 
kesyon ki nan tiliv egzamen ou .  Pou chanje yon repons, 
efase premye mak la nèt .  Si ou nwasi de ti wonn pou yon 
kesyon, kesyon sa a ap jwenn nòt pou repons ki pa kòrèk . 
Ou ka ekri nan tiliv egzamen ou pou rezoud pwoblèm vèbal 
oswa pwoblèm matematik yo, men sonje se sèlman repons 
ki ekri nan tiliv repons lan k ap konte .  Evite fè mak pa erè 
avèk kreyon an sou fèy repons lan .

n  Pa gen sanksyon pou yon move repons. Nòt 
ou baze sou kantite repons kòrèk ki make sou fèy repons 
lan . Poutèt sa, ou p ap jwenn avantaj lè ou pa reponn yon 
kesyon, epitou yo p ap retire move repons yo nan repons ki 
kòrèk yo . Ranpli nenpòt espas vid lè limit tan an prèske fini . 

n  Fè yon sipozisyon reflechi lè ou pa konnen 
repons pou yon kesyon. Pou fè sa, elimine chwa 
repons lan (yo) ki pa kòrèk ditou, epi chwazi youn nan 
repons ki rete yo .

n  Ou dwe gen konsiderasyon pou lòt elèv yo 
pandan egzamen an. Pa manje chiklèt oswa pa fè 
bwi oswa mouvman ki ta ka distrè lòt elèv yo . 

n Si ou fini anvan lè a fini, revize travay ou 
pou asire ou te swiv enstriksyon yo, ou pa t sote okenn 
kesyon, epi ou pa t fè erè avèk neglijans . Elèv yo dwe rete 
nan kote y ap fè egzamen an pou tout tan egzamen an 
(150 minit) . 

